
Rezime/Abstract

Glavni cilj rada bio je utvrditi razvijenost kao i učestalost poremećaja jezičkog procesiranja i razumijevanja gramatike djece
školskog uzrasta. Istraživanjem je obuhvaćeno ukupno 100 ispitanika hronološke dobi u rasponu od devet godina i šest
mjeseci do deset godina i šest mjeseci. U uzorak ispitanika uključeni su učenici osnovnoškolskog uzrasta urednog
senzornog, intelektualnog i socio-emocionalnog razvoja. Istraživanje se provodilo na području Unsko-sanskog kantona, u
općini Bosanska Krupa. Analizirana je ukupno 31 varijabla razvrstana u tri grupe: anamnestičke varijable, varijable
razumijevanja gramatike i varijable jezičkog procesiranja. Za procjenu ispitanika korištena su dva standardizirana mjerna
instrumenta: „Test razumijevanje gramatike“ (Bishop i sar., 2014) i „Baterija testova za ispitivanje poremećaja slušnog
procesiranja“ - Test-PSP-1 (Heđever, 2008). Ispitanici su bili podijeljeni u dvije grupe, u odnosu na postojanje i izostanak
zaostajanja u jezičkom procesiranju. Statističkom obradom izračunati su osnovni statistički parametri, t-test, te regresijska
analiza. Statistička značajnost uvažavala se za vrijednost p<0,05. Učenici školskog uzrasta pokazali su značajno
zaostajanje u razumijevanju gramatike i jezičkom procesiranju. Postoji značajna statistička razlika u razumijevanju
gramatike između učenika koji su pokazali poremećaj jezičkog procesiranja i učenika bez poremećaja jezičkog
procesiranja. Učenici školskog uzrasta sa poremećajem jezičkog procesiranja imaju statistički značajno lošije
razumijevanje gramatike. Poremećaj jezičkog procesiranja validan je prediktor razumijevanja gramatike. Ključne riječi:
razumijevanje gramatike, jezičko procesiranje, poremećaj jezičkog procesiranja.

